სახელმწიფო სარეგისტრაციო კოდი 040.290.000.11.112.005.304

საქართველოს სახელმწიფო  ქონების მართვის მინისტრის
ბრძანება №1-3/339

2002 წლის 21 მაისი 
ქ. თბილისი
სახელმწიფოს წილობრივი მონაწილეობით შექმნილ საწარმოებში სახელმწიფო ინტერესების დაცვის შესახებ
„მეწარმეთა შესახებ“ საქართველოს კანონის, საქართველოს პრეზიდენტის 2001 წლის 13 ივლისი №278 ბრძანებულების „სახელმწიფო ქონების მართვის სამინისტროს დებულების შესახებ“ შესაბამისად, ვ ბ რ ძ ა ნ ე ბ:
1.
 დამტკიცდეს წარმოდგენილი:

ა) „სახელმწიფოს წილობრივი მონაწილეობით შექმნილ საწარმოებში წარმომადგენელთან ხელშეკრულების გაფორმების და რეგისტრაციის წესი“ (დანართი №1);
ბ) ტიპური ხელშეკრულება „სახელმწიფოს წილობრივი მონაწილეობით არსებული საწარმოების მმართველობის ორგანოში წარმომადგენლის უფლება-მოვალეობის შესახებ“ (დანართი №2);
გ) „სახელმწიფოს წილობრივი მონაწილეობით შექმნილ საწარმოებში წარმომადგენლების მიერ ანგარიშების წარმოდგენის წესი“ (დანართი №3);
დ) „წარმომადგენლების მიერ წარმოსადგენი ანგარიშის ტიპიური ფორმა“ (დანართი №4).

ე) დასაგეგმი ბიუჯეტის ძირითადი პარამეტრები (დანართი №5);
2.
 დაევალოს:

ა) იურიდიულ დეპარტამენტს სახელმწიფო ქონების აღრიცხვისა და მართვის დეპარტამენტთან ერთად აღნიშნული ბრძანების საქართველოს იუსტიციის სამინისტროში დადგენილი წესით რეგისტრაცია;
ბ) იურიდიულ დეპარტამენტს და სამინისტროს ტერიტორიულ ორგანოებს სახელმწიფოს წილობრივი მონაწილეობით შექმნილ საწარმოებში წარმომადგენელთან ხელშეკრულების გაფორმების დროს იხელმძღვანელონ წარმოდგენილი წესის მიხედვით;
  გ) იურიდიულ დეპარტამენტს და სამინისტროს ტერიტორიულ ორგანოებს წარმოდგენილი წესის მიხედვით ხელშეკრულების გაფორმება იმ წარმომადგენლებთანაც, რომლებიც წარმოდგენილი ბრძანების მიღების დროს უკვე არჩეულნი არიან სახელმწიფოს წილობრივი მონაწილეობით შექმნილ საწარმოებში.

3. ძალადაკარგულად ჩაითვალოს სახელმწიფო ქონების მართვის სამინისტროს 1999 წლის 25 იანვრის ბრძანება №1-3/30 ”სააქციო საზოგადოების სახელმწიფო საკუთრებაში არსებული აქციათა პაკეტების ეფექტურად მართვისა და საზოგადოების მმართველობის ორგანოში სახელმწიფო წარმომადგენლის უფლება-მოვალეობების განსაზღვრის შესახებ“. 

ს. პავლიაშვილი

   (დანართი 1)
სახელმწიფოს წილობრივი მონაწილეობით შექმნილ საწარმოებში წარმომადგენელთან ხელშეკრულების გაფორმებისა  და რეგისტრაციის წესი


მუხლი 1. ზოგადი დებულებანი
1. სახელმწიფოს წილობრივი მონაწილეობით არსებულ საწარმოებში, რომელშიც შექმნილია სამეთვალყურეო საბჭო, სახელმწიფოს ინტერესებს საზოგადოების მმართველობით ორგანოში წარმოადგენს სამეთვალყურეო საბჭოს წევრი (შემდგომში – წარმომადგენელი), ხოლო იმ საწარმოში, სადაც არ არის შექმნილი სამეთვალყურეო საბჭო სახელმწიფოს წარმომადგენელი არის საწარმოს დირექტორი.
2. სახელმწიფო ქონების მართვის სამინისტროს მიერ სახელმწიფოს წილობრივი მონაწილეობით დაფუძნებულ საწარმოებში სახელმწიფო ინტერესების წარმოდგენის შესახებ ხელშეკრულება (შემდგომში „ხელშეკრულება“), ფორმდება სახელმწიფო ქონების მართვის სამინისტროსა (შემდგომში „სამინისტრო“) და წარმომადგენელს შორის. სამინისტროს დავალებით წარმომადგენელთან ხელშეკრულება შესაძლებელია დადოს სახელმწიფო ქონების მართვის სამინისტროს ტერიტორიულმა ორგანომ, შესაბამისი რწმუნების მიღების შემთხვევაში. 

3. სახელმწიფო ქონების მართვის სამინისტროს ტერიტორიული ორგანოების მიერ სახელმწიფოს წილობრივი მონაწილეობით დაფუძნებულ საწარმოებში ხელშეკრულება ფორმდება სახელმწიფო ქონების მართვის სამინისტროს ტერიტორიულ ორგანოსა და წარმომადგენელს შორის.

4. ხელშეკრულება უნდა გაფორმდეს წარმომადგენლის არჩევიდან თხუთმეტი კალენდარული დღის ვადაში. 

5. წარმომადგენლებთან, რომლებიც წარმოდგენილი წესის მიღების მომენტში უკვე არჩეულნი არიან, ხელშეკრულება უნდა გაფორმდეს წესის მიღებიდან თხუთმეტი დღის ვადაში.

მუხლი 2. წარმომადგენლის შერჩევა
1. სამეთვალყურეო საბჭოს წევრობის კანდიდატურებს არჩევს სახელმწიფო ქონების მართვის სამინისტრო (სახელმწიფო ქონების მართვის სამინისტროს ტერიტორიული ორგანო) სამინისტროს მიერ შემუშავებული დებულების შესაბამისად.

2. წარმომადგენელი, საქართველოს სამოქალაქო კოდექსის, „მეწარმეთა შესახებ“ კანონის, ამ წესისა და გაფორმებული ხელშეკრულების საფუძველზე ახორციელებს სახელმწიფო ინტერესების დაცვას საწარმოს მმართველობის ორგანოში.

მუხლი 3. წარმომადგენლისათვის დადგენილი ძირითადი მოთხოვნები
 წარმომადგენელი უნდა იყოს ფიზიკური პირი, რომელსაც გააჩნია უმაღლესი განათლება, სამეურნეო გამოცდილება და კვალიფიკაცია. 

მუხლი 4. ხელშეკრულების გაფორმება
1. გადაწყვეტილებას წარმომადგენელთან ხელშეკრულების გაფორმების შესახებ იღებს სამინისტრო (სამინისტროს ტეროტორიული ორგანო).

2. ხელშეკრულებას სამინისტროს (სამინისტროს ტეროტორიული ორგანოს) მხრიდან ხელს აწერს სამინისტროს (სამინისტროს ტეროტორიული ორგანოს) უფლებამოსილი წარმომადგენელი. 

3. ხელშეკრულების გაფორმების და რეგისტრაციის შემდეგ წარმომადგენელი ახორციელებს თავის უფლებამისილებას ხელშეკრულების საფუძველზე და წარმოადგენს სახელმწიფოს ინტერესებს საზოგადოების მმართველობით ორგანოში. 

მუხლი 5. წარმომადგენლის უფლებამოსილების შეწყვეტა
წარმომადგენლის უფლებამისილება წყდება:

ა)ხელშეკრულების ვადის გასვლისას;

ბ)სახელმწიფო საკუთრებაში არსებული აქციების, წილის გაყიდვისას;

გ)სახელმწიფო საკუთრებაში არსებული აქციების „სახელმწიფო ქონების პრივატიზების შესახებ“ კანონით გათვალისწინებული კონკურსის ფორმით მართვის უფლებით გადაცემისას; 

დ)საერთო (პარტნიორთა) კრების მიერ ნებისმიერ დროს;

ე) სამსახურებრივ ინტერესთა კონფლიქტის შემთხვევაში;

ვ) მოქმედი კანონმდებლობით განსაზღვრულ სხვა შემთხვევაში.

მუხლი 6. ანაზღაურება
წარმომადგენლის შრომის ანაზღაურების მოცულობას, წესს და პირობებს განსაზღვრავს საერთო (პარტნიორთა) კრება ”მეწარმეთა შესახებ კანონის” შესაბამისად.

მუხლი 7. ხელშეკრულების რეგისტრაცია
1. ხელშეკრულება იდება 3 ეგზემპლარად, იკინძება და მტკიცდება სამინისტროს (სამინისტროს ტეროტორიული ორგანოს) ბეჭდით.

2. ხელშეკრულების რეგისტრაცია ხდება მორიგი ნომრის მინიჭებით სარეგისტრაციო ჟურნალში. მტკიცდება ხელმოწერით უფლებამოსილი პირის მიერ, ისმება ბეჭედი და ხდება თარიღის აღნიშვნა თითოეული ხელშეკრულების პირველ გვერდზე.

3. სარეგისტრაციო ჟურნალში რეგისტრირებული ხელშეკრულების ერთი ეგზემპლარი გადაეცემა წარმომადგენელს, მეორე ეგზავნება შესაბამის საწარმოს, ხოლო მესამე ინახება სამინისტროში (სამინისტროს ტეროტორიულ ორგანოში). 
                         დანართი 2
ხ ე ლ შ ე კ რ უ ლ ე ბ ა
ზოგადი დებულებანი

ერთი მხრივ, სახელმწიფო ქონების მართვის სამინისტრო (სახელმწიფო ქონების მართვის სამინისტროს ტეროტორიული ორგანო) მისი უფლებამოსილი წარმომადგენლის ------------------------------------------------------------------------------------------------------------------------------  (სახელი, გვარი, თანამდებობა)

სახით (შემდგომში „პარტნიორი (აქციონერი)“) მოქმედი სამინისტროს (სამინისტროს ტერიტორიული ორგანოს) მიერ გაცემული ------------- რწმუნებულების საფუძველზე, მეორეს მხრივ ----------------------------------------------------------------------------------------------

(სახელი, გვარი, პროფესია)

(შემდგომში „წარმომადგენელი“), საქართველოს სამოქალაქო კოდექსის, „მეწარმეთა შესახებ“ საქართველოს კანონისა და სახელმწიფო ქონების მართვის სამინისტროს ----- ბრძანებით დამტკიცებული ----- წესის შესაბამისად, ვდებთ წინამდებარე ხელშკრულებას შემდეგზე:

მუხლი 1. ხელშეკრულების საგანი
პარტნიორი (აქციონერი) ირჩევს სახელმწიფოს წილობრივი მონაწილეობით შექმნილი საწარმოს----------------------------------------------------------------------------------მმართველობის
(საწარმოს დასახელება, იურიდიული მისამართი)

ორგანოში სახელმწიფო ინტერესების წარმომადგენელს, ხოლო წარმომადგენელი იღებს ვალდებულებას წარმოადგინოს და დაიცვას პარტნიორის (აქციონერის) ინტერესები სახელმწიფოს წილობრივი მონაწილეობით შექმნილი საწარმოს მმართველობის ორგანოში.

მუხლი 2. წარმომადგენლის უფლებები და მოვალეობები

1. წარმომადგენლის უფლებები განისაზღვრება „მეწარმეთა შესახებ” კანონით დადგენილი ნორმებით.

2. წარმომადგენელი ვალდებულია:

ა) არ გამოიყენოს პარტნიორისაგან (აქციონერისაგან) მიღებული ინფორმაცია საზოგადოების ინტერესების საზიანოდ;

ბ) არ დაუშვას საზოგადოების სახელით ამ საზოგადოების ქონებით, პირადი ან მესამე პირის ინტერესებიდან გამომდინარე, სესხებისა და კრედიტების უზრუნველყოფა;

გ) არ გამოიყენოს სამსახურებრივი ინფორმაცია პირადი ინტერესებისათვის;

3. წარმომადგენელი ვალდებულია გადაწყვეტილების მიღებამდე არა უგვიანეს 20 დღისა პარტნიორს (აქციონერს) წერილობით შეუთანხმოს შემდეგი საკითხები:

ა) საწარმოს ბალანსზე რიცხული ქონების (ძირითადი ფონდების) გასხვისება, შეძენა, გირაოდ ჩადება და სხვაგვარად დატვირთვა;

ბ) საწარმოს ბალანსზე რიცხული ქონების (ძირითადი ფონდების) სამოქალაქო კოდექსით დადგენილი ფორმებით გადაცემა;

გ) საწარმოს მიერ დაფუძნებული საწარმოების 50%-სა და მეტი წილის შეძენა და გასხვისება;

დ) საწარმოს მიერ სხვა საწარმოების დაფუძნება, ლიკვიდაცია ან პარტნიორული წილით სხვა საზოგადოებაში მონაწილეობის მიღება;

ე) საწარმოს ბალანსზე რიცხული ამორტიზირებული და გამოუყენებელი ქონების (ძირითადი ფონდების) ბალანსიდან ჩამოწერა;

ვ) საწარმოს მოთხოვნის უფლების გადაცემა;

ზ) საწარმოს მიერ ფილიალების დაფუძნება და ლიკვიდაცია;

თ)კაპიტალდაბანდებათა განხორციელება;

ი) ინვესტიციების დაბანდება ან ამოღება, რომელთა ოდენობა, ცალკე ან სამეურნეო წლის განმავლობაში, აღემატება გასული წლის ბოლოსათვის არსებული მდგომარეობით საწარმოს მთელი ქონების საბალანსო ღირებულების 10%-ს;

კ) სესხების და კრედიტების აღება, რომლებიც წლის განმავლობაში აღემატება საწესდებო კაპიტალის 10%-ს;

ლ) ახალი სახის ეკონომიკური საქმიანობის დაწყება ან საქმიანობის არსებული სახის შეწყვეტა; საწარმოს ძირითადი საქმიანობის პროფილის შეცვლა; 

მ) იმ აქტივების, პასივების (მათ შორის არამატერიალურის), გასხვისება ან დატვირთვა რომელთა ღირებულება აღემატება საწესდებო კაპიტალის 10%-ს.
4. პარტნიორს (აქციონერს) ყოველ ექვს თვეში ერთხელ წარუდგინოს ანგარიშები გაწეული საქმიანობის შესახებ.
5. ყოველი ექვსი თვის შემდეგ პარტნიორს (აქციონერს) წარუდგინოს საზოგადოების ფინანსური, ეკონომიკური და წლის ბოლოსათვის წმინდა მოგების მაჩვენებლები, აგრეთვე საზოგადოების ეფექტური მართვის შემდგომი წინადადებები.

6. სამეთვალყურეო საბჭოს თავმჯდომარის არჩევისას, წარმომადგენელი ვალდებულია წარადგინოს და მხარი დაუჭიროს პარტნიორის (აქციონერის) კანდიდატურას.

7. სამეთვალყურეო საბჭოს სხდომაზე, სადაც წყდება დირექტორის დანიშვნის საკითხი, წარმომადგენლები მხარს უჭერენ და წარადგენენ პარტნიორთან (აქციონერთან) შეთანხმებულ კანდიდატურას.

8. წარმომადგენელი ვალდებულია საწარმოს დირექტორის კანდიდატურა შეუთანხმოს პარტნიორს (აქციონერს). 

9. წარმომადგენელს უფლება აქვს ვადამდე შეწყვიტოს ხელშეკრულება, პარტნიორთან (აქციონერთან) 60 კალენდარული დღით ადრე შეთანხმებით. 

მუხლი 3. პარტნიორის (აქციონერის) უფლებები და მოვალეობები
1.
 პარტნიორი (აქციონერი) ვალდებულია:

ა) წარმომადგენელს დროულად მისცეს მითითებები შესათანხმებელ საკითხებთან დაკავშირებით;
ბ) წარმომადგენელს მიაწოდოს ინფორმაცია სახელმწიფო საკუთრებაში არსებული წილის, აქციების გაყიდვისა და მართვის უფლებით გადაცემის შესახებ; 

გ) განუსაზღვროს წარმომადგენელს შესაბამისი ანაზღაურება გაწეული სამუშაოსათვის (აქციონერთა, პარტნიორთა კრების გადაწყვეტილებით).

2. პარტნიორს (აქციონერს) უფლება აქვს ცალმხრივად შეწყვიტოს ხელშეკრულება წარმომადგენლის მიერ ნაკისრი ვალდებულებების შეუსრულებლობის შემთხვევაში.

მუხლი 4. განსაკუთრებული პირობები
1. წარმომადგენელი ან მისი ახლო ნათესავები (მშობლები; მეუღლე; და-ძმა; ბიძაშვილები; მამიდაშვილები; დეიდაშვილები; ბებიები; ბაბუები; სიძე და რძალი.) არ უნდა ფლობდნენ შესაბამის სახელმწიფოს წილობრივი მონაწილეობით არსებულ საწარმოში, აქციებსა ან საწესდებო კაპიტალის წილს.

2. წარმომადგენლის ოჯახის წევრები არ უნდა ახორციელებდნენ შესაბამის საწარმოში და ანალოგიურ ან მსგავსი სამეწარმეო საქმიანობის საწარმოში ხელმძღვანელი, სამეთვალყურეო, საკონტროლო, სარევიზიო და საკონსულტაციო ორგანოს წევრის უფლებამოსილებას.

3. წარმომადგენელი არ უნდა ახორციელებდეს ანალოგიური ან მსგავსი სამეწარმეო საქმიანობის საზოგადოებაში ხელმძღვანელი, სამეთვალყურეო, საკონტროლო, სარევიზიო და საკონსულტაციო ორგანოს წევრის უფლებამოსილებას.

4. წარმომადგენელი, რომლის მოვალეობაა საწარმოს სამეთვალყურეო საბჭოს შემადგენლობაში იმ გადაწყვეტილების მიღება, რომლის მიმართაც მას ქონებრივი ან სხვა პირადი ინტერესი აქვს, ვალდებულია ამის თაობაზე აცნობოს საბჭოს სხვა წევრებს და პარტნიორს (აქციონერს), ამასთან, უარი განაცხადოს გადაწყვეტილების მიღებაში მონაწილეობაზე.

5. წარმომადგენელი, რომლის მოვალეობაა იმ გადაწყვეტილების ერთპიროვნულად მიღება, რომლის მიმართაც მას ქონებრივი ან სხვა პირადი ინტერესი აქვს, ვალდებულია განაცხადოს თვითაცილების შესახებ და ამის თაობაზე წერილობით აცნობოს პარტნიორს (აქციონერს), რომელიც თვითონ იღებს შესაბამის გადაწყვეტილებას.

6. ამ მუხლის მე-5 პუნქტით გათვალისწინებულ შემთხვევაში წარმომადგენელს გადაწყვეტილებაზე ხელის მოწერა შეუძლია მხოლოდ პარტნიორის (აქციონერის) წერილობითი ნებართვის საფუძველზე, რის შესახებაც გადაწყვეტილებაში უნდა მიეთითოს.

7. წარმომადგენელს ეკრძალება „მეწარმეთა შესახებ” საქართველოს კანონით და ამ ხელშეკრულებით მისთვის დაკისრებული ვალდებულების ან მინდობილი უფლებამოსილების გადაცემა სხვა პირზე. 
8. წარმომადგენელი პასუხისმგებელია საწარმოში ფერადი და შავი ლითონის ნაწარმის, მოწყობილობა დანადგარების, ტექნოლოგიური ხაზების ჩამოწერისა და მათი ჯართის კატეგორიაში გადაყვანის საკითხებში.

მუხლი 5. წარმომადგენლის პასუხისმგებლობა
წარმომადგენლის პასუხისმგებლობა განისაზღვრება წინამდებარე ხელშეკრულებით და საქართველოში მოქმედი კანონმდებლობით.

მუხლი 6. ხელშეკრულების მოქმედების ვადა
1. წინამდებარე ხელშეკრულების მოქმედების ვადაა 4 წელი.

2. ხელშეკრულება ძალადაკარგულად ჩაითვლება წარმომადგენლის უფლებამოსილების შეწყვეტის შემთხვევაში და წინამდებარე ხელშეკრულებით გათვალისწინებულ შემთხვევებში.

მუხლი 7. სხვა პირობები
1. ხელშეკრულება ძალაში შედის მხარეთა მიერ ხელმოწერის დღიდან.

2.წინამდებარე ხელშეკრულება შედგენილია 3 ეგზემპლარად და ინახება: 

– სახელმწიფო ქონების მართვის სამინისტროში;

– წარმომადგენელთან;

– საწარმოში;
მხარეთა რეკვიზიტები :

	სახელმწიფო ქონების მართვის სამინისტრო 
---------------------------------

---------------------------------
	მოქალაქე
(წარმომადგენელი)

------------------------------------------

(გვარი, სახელი)

------------------------------------------

(საცხოვრებელი ადგილი)

------------------------------------------

(პირადობის მოწმობა)

------------------------------------------

(ხელმოწერა)


დანართი 3
სახელმწიფოს წილობრივი მონაწილეობით შექმნილ საწარმოებში წარმომადგენლების მიერ ანგარიშების წარმოდგენის წესი

ანგარიშის წარმოდგენის აღნიშნული წესი ეხება მხოლოდ წარმომადგენლებს, რომლებიც მოქმედებენ სახელმწიფო ქონების მართვის სამინისტროსთან (სახელმწიფო ქონების მართვის სამინისტროს ტერიტორიული ორგანოსთან) გაფორმებული ხელშეკრულების საფუძველზე.

   1. სახელმწიფოს წილობრივი მონაწილეობით არსებულ საწარმოში, სადაც შექმნილია სამეთვალყურეო საბჭო, წარმომადგენელი (სამეთვალყურეო საბჭოს წევრი) ადგენს საწარმოს მუშაობისა და განვითარების გეგმას, რომელიც შეთანხმებული უნდა იყოს სახელმწიფო ქონების მართვის სამინისტროსთან. (გეგმა უნდა ითვალისწინებდეს დანართ №5-ში მითითებულ პარამეტრებს). 

   2. იმ საწარმოში, სადაც არ არის შექმნილი სამეთვალყურეო საბჭო და რომელშიც სახელმწიფო ფლობს წილის ან აქციების საკონტროლო პაკეტს, საწარმოს მუშაობისა და განვითარების გეგმას ადგენს წარმომადგენელი (საწარმოს დირექტორი), რომელიც თანხმდება სახელმწიფო ქონების მართვის სამინისტროსთან (გეგმა უნდა ითვალისწინებდეს დანართ №5-ში მითითებულ პარამეტრებს). 
 
3. წარმომადგენელი წლიური ანგარიშგების დამტკიცების შემდეგ, სახელმწიფო ქონების მართვის სამინისტროს წარუდგენს საწარმოს წლიურ ბალნსს (რომელიც დამოწმებული იქნება აუდიტის მიერ), მოგება-ზარალის ანგარიშგებას, ფულადი სახსრების მოძრაობის უწყისს, ანგარიშგებას საკუთარ კაპიტალში ცვლილებების შესახებ, ანგარიშს სახელმწიფოს წილობრივი მონაწილეობით არსებული საწარმოების წმინდა მოგების განწილების შესახებ (ფორმა №3-დ), აუდიტის კოფიდენციალურ დასკვნას (ასეთის არსებობის შემთხვევაში) და ახსნა-განმარტებებს.

4. სახელმწიფოს წილობრივი მონაწილეობით არსებულ საწარმოში წარმომადგენელი სამეურნეო წლის განმავლობაში ყოველ 6 თვეში ერთხელ, სახელმწიფო ქონების მართვის სამინისტროს წარუდგენს ანგარიშს დამტკიცებული ფორმის მიხედვით.
5. წარმომადგენელის ანგარიში უნდა შეიცავდეს შემდეგ მონცემებს: 

- ზოგად ინფორმაციას საწარმოს შესახებ;

- ინფორმაციას საწარმოს ხელმძღვანელების შესახებ;

- ინფორმაციას საწარმოს ფილიალების შესახებ;

- ინფორმაციას საწარმოს ინფრასტრუქტურის შესახებ;

- ინფორმაციას საწარმოს სამეურნეო საქმიანობის შესახებ;

- ინფორმაციას საჭირო ნედლეულის შესახებ;

- ინფორმაციას სარეალიზაციო ბაზრისა და წლიური ბრუნვის შესახებ.

- ინფორმაციას განხორციელებული ან წარმოებისათვის საჭირო ინვესტიციების შესახებ.
                       დანართი 4
წარმომადგენლების მიერ წარმოსადგენი ანგარიშის ტიპური ფორმა
1.
 ზოგადი მონაცემები

წარმომადგენელი ----------------------------------------------------------------------------------

(სახელი, გვარი, თანამდებობა)

საზოგადოების დასახელება ----------------------------------------------------------------------

(იურიდიული მისმართი ტელეფონი, ფაქსი)

ორაგნო, რომელთანაც გააფორმა წარმომადგენელმა ხელშეკრულება

------------------------------------------------------------------------------------------------------------ 

(დასახელება)

საწარმოს მმართველობით ორგანოში წარმომადგენლის უფლებამოსილების ვადა ----------

საანგარიშგებო პერიოდი ------------------------------------------------------------------------

საწარმოს რეგისტრაციის თარიღი და ნომერი ------------------------------------------------------

(მარეგისტრირებელი სასამართლო)

გადამხდელის საიდენტიფიკაციო ნომერი-----------------------------------------------------

ლიცენზიები, (სერტიფიკატები) ძირითადი საქმიანობის წარმართვაზე
-----------------------------------------------------------------------------------------------------------

(ლიცენზიის არსებობის შემთხვევაში მიუთითეთ ლიცენზიის სახეე, გამცემი ორგანოს დასახელება და გაცემის თარიღი).

2.
 საწარმოს ხელმძღვანელობა

საწარმოს დირექტორი -------------------------------------------------------------------------

სახელი, გვარი
სამეთვალყურეო საბჭოს თავმჯდომარე -----------------------------------------------------

         სახელი, გვარი
სამეთვალყურეო საბჭოს წევრთა რაოდენობა ---------------------------------------------

მათ შორის :

შრომითი კოლექტივის წარმომადგენლები ------------------------------------------------

 წარმომადგენლები ------------------------------------------------------------------------------

მსხვილი პაკეტების (წილის) მფლობელთა წარმომადგენლები-------------------------
3. საწარმოს ფილიალები
ფილიალის დასახელება, ადგილმდებარეობა და საქმიანობის სახე
1.-----------------------------------------------------------------------------------------

2.-----------------------------------------------------------------------------------------

3.-----------------------------------------------------------------------------------------
4.
 საწარმოს ორგანიზაციული სტრუტურა

ადმინისტრაციული პერსონალი ---------------------------------------------------------------- 

რაოდენობა, საშუალო ხელფასი
საწარმოო პერსონალი -------------------------------------------------------------------------               

რაოდენობა, საშუალო ხელფასი
დამხმარე პერსონალი ---------------------------------------------------------------------------- 

რაოდენობა, საშუალო ხელფასი
საწარმოს მომუშავეთა რაოდენობა სულ ---------------------------------------------------
5.
 საწარმოს ინფრასტრუქტურა

დაკავებული მიწის ფართობი -----------------------------

(ჰექტარი)

საწარმოო ფართობი --------------------------------------

(კვ.მ.)

დაშორება ავტომაგისტრალიდან ------------------------

(კვ.მ.)

დაშორება რკინიგზიდან ---------------------------------

(კვ.მ.)

დაშორება პორტიდან  -----------------------------------

(კვ.მ.)

გააჩნია, თუ არა საწარმოს საკუთარი სარკინიგზო ჩიხი ------- კი ------- არა

საწარმოს კომუნიკაციური უზრუნველყოფა ------------------------------------------------------------------------------------------------------------------------------------------------------------
6. საწარმოს სამეურნეო საქმიანობა
წარმოებული პროდუქციის სახეები:
	   დასახელება
	  რეალური სიმძლავრე

	
	

	
	

	
	

	
	


სათაო საწარმოსა და ფილიალების წილი წარმოებული პროდუქციის მოცულობაში (%)
--------- სათაო საწარმო                                          ფილიალები (თუ ასეთები არსებობენ)
საჭირო ნედლეული
	  დასახელება
	   მომწოდებელი

	
	

	
	

	
	


სარეალიზაციო ბაზარი და წლიური ბრუნვა

-----------------------------------------------------------------------------------------------------------------------------------------------------------------------------------------------------------------------
7.
 ინფორმაცია
არსებობს თუ არა საწარმოს განვითრების და ინვესტიციების მოზიდვის პროექტი

------ კი    ------ არა    ------- ბიზნესგეგმა

პროექტის არსებობის შემთხვევაში დააკონკრეტეთ
-----------------------------------------------------------------------------------------------------------------------------------------------------------------------------------------------------------------------

განხორციელებული თუ არა ინვესტიცია

------- კი     ------ არა

უცხოური ინვესტიცია (მოცულობა, გამოყენება)
----------------------------------------------------------------------------------------------------------------------------------------------------------------------------------------------------------------------------
სახელმწიფო ინვესტიცია (მოცულობა, გამოყენება)
------------------------------------------------------------------------------------------------------------------------------------------------------------------------------------------------------------------------
ადგილობრივი (საკუთარი) ინვესტიცია (მოცულობა, გამოყენება)
------------------------------------------------------------------------------------------------------------------------------------------------------------------------------------------------------------------------
ინფორმაცია საწარმოს განვითარებისათვის საჭირო ინვესტიციების შესახებ (მოცულობა, გამოყენება)
-----------------------------------------------------------------------------------------------------------------------------------------------------------------------------------------------------------------------
თანამშრომლობის შესაძლო ფორმები
-----------------------------------------------------------------------------------------------------------------------------------------------------------------------------------------------------------------------
8.
 ხელშეკრულებები

საწარმოს ხელმძღვანელობის მიერ გაფორმებული ყველა ხელშეკრულება, რომელმაც შეიძლება წარმოქმნას კრედიტორული დავალიანება და რომელიც აღემატება საწესდებო კაპიტალის 5%-ს, აგრეთვე ხელშეკრულებები, რომლებიც პირდაპირ ან ირიბად დაკავშირებული არიან საწარმოს ინტერესებთან.
არსებობს თუ არა ასეთი ხელშეკრულება 

------- კი  ------- არა
ხელშეკრულების შინაარსი (გაფორმების თარიღი, მოქმედების ვადა)
------------------------------------------------------------------------------------------------------------
წარმომადგენელი
------------------------------------      თარიღი: -----------------------
                           დანართი 5
დასაგეგმი ბიუჯეტის ძირითადი პარამეტრები
1.
 ოპერაციული ბიუჯეტი
ა. გაყიდვების ან მომსახურეობის ქვებიუჯეტი.

ბ. საწარმო ბიუჯეტი (რომელშიც განისაზღვრება საწარმო ხარჯები).

გ. კაპიტალური დაბანდების ბიუჯეტი (რომელიც განსაზღვრავს წარმოებაში დაგეგმილი ყველა ინვესტიციების შეფასებას).

დ. ადმინისტრაციული ბიუჯეტი (რომელშიც განისაზღვრება მმართველობითი ხარჯები).
2.
 ფინანსური ბიუჯეტი
ა. ბალანსი (რომლითაც განისაზღვრება საწარმოს ბიზნესის სტრუქტურა)

ბ.მოგება-ზარალის ბიუჯეტი.

გ. ფულადი სახსრების მოძრაობის ბიუჯეტი.
სამეურნეო წლის დასრულების შემდეგ სახელმწიფოს წარმომადგენელმა უნდა შეამოწმოს წლიური ანგარიში, მათ შორის, დამტკიცებული ბიუჯეტისა და შესრულებული ბიუჯეტის თანაფარდობა, რომლის შედეგები ასევე უნდა ეცნობოს სახელმწიფო ქონების მართვის სამინისტროს. 

